
सकती है। ध्वनि सामान्य है लेकिन ध्वनि का भौतिकी तुच्छ नहीं है। 

पाठ 1

हमार ेआसपास की आवाज़ें

प्रस्तावना

तुम सभी आवाज़ या ध्वनि शब्द से तो 
परिचित होगे ही।

तुमने चिड़ियों का चहचहाना सुना 
होगा, पत्तियों की सरसराहट 
सुनी होगी, गाड़ियों के हार्न की 
आवाज़ें सुनी होगी, बांसुरी, गिटार, 
हारमोनियम, तबले या ढोल आदि 
जैसे दूसर ेवाद्य यंत्रों की मधुर धुन 
सुनी होगी, ट्रेन की सीटी, साइकिल 
की घंटी, घड़ी का अलार्म वगैरह 
सुना होगा। हम आवाज़ों को श्रवण 
ज्ञानेंद्री यानी कान से सुनते हैं। 

जो आवाज़ें हम सुनते हैं, चलो 
उनकी पड़ताल कर उन्हें समझने की 
कोशिश करते हैं। आवाज़ क्या है? यह 
कैसे पदैा होती है? एक जगह से दूसरी 
जगह ये कैसे जाती है? 

1.1 ये आवाज़ें कहां से आ रही हैं? 

नीचे एक ध्वनि की क्लिप है। उसे चलाओ और  ध्वनि के अलग-अलग स्रोतों को पहचानो। अपनी 
नोटबुक में ध्वनि के इन अलग-अलग स्रोतों की सूची बनाओ। 

अभ्यासः

1. अपने घर में कहीं भी बैठ जाओ।

2. दो मिनट के लिए अपनी आंखें बद कर आसपास की अलग-अलग ध्वनियों को सुनो।

3. अब अपनी नोटबुक या किसी भी कागज़ पर एक नक्शा बना कर इन आवाज़ों के अलग-अलग स्रोतों को 
दिखाओ।

4. इन आवाज़ों को सुनने के समय को भी नोट कर लो। 

1.2 तुम्हारी क्लास जैसी ही विज्ञान की एक और क्लास

यहां हमार ेसामने एक विडियो है जिसमें टीचर ‘ध्वनि’ के विषय पर कुछ काम कर रही हैं। शुरुआत में 
उन्होंने ब्लैकबोर्ड पर लिखा, ‘तुम ध्वनि के बार ेमें क्या जानना चाहते हो?’। 

इसके बाद क्या हुआ यह जानने के लिए इस विडियो को देखो। 

अभ्यासः

तुम्हार ेपास भी ध्वनि को लेकर कई सवाल होंगे। उन्हेंनीचे लिखो।

अभ्यासः

ध्वनि के बार ेमें तुम्हार ेसवाल :

1.3 आवाज़/आवाज़ें 
निकालो

(i) अपने आसपास की चीज़ों से 
आवाज़ें निकालो

1. पांच-पांच के समूह बनाओ।

2. अपने आसपास यानी क्लास या तुम्हारी 
जेब या बैग में पड़ी चीज़ों से ध्वनियाँ निकालो। 
इसके लिए तुम्हार ेपास एक मिनट का समय है। तुम्हारी ध्वनियाँ दूसर ेसमूहों की ध्वनियों से अलग 
होनी चाहिए। 

3. पूरी क्लास को यह दिखाओ।

 (ii) जो चीज़ें तुम्हे दी गई हैं उनसे ध्वनियाँ  निकालो

1. उसी समूह में काम करो।
2. जो चीज़ें तुम्हे दी गई हैं उनसे आवाज़ें निकालो। तुम दो या अधिक चीज़ों को एक साथ या अलग-

अलग इस्तेमाल कर सकते हो। इसके लिए तुम्हार ेपास पांच मिनट का समय है। 
3. तुम्हें जो चीज़ें दी गई हैं उनके अलावा दूसरी चीज़ों का इस्तेमाल भी कर सकते हो। 
4. इसका प्रदर्शन पूरी क्लास के सामने करो और यह समझाओ किः

(क) तुम्हारी डिज़ाइन में आवाज़ किस तरह पैदा होती है? वह हवा फंूकने से, किसी चीज़ के 
टकराने से, तार खींचने से या किसी और तरीके से पैदा होती है?

(ख) यह पता लगाओ कि इस डिज़ाइन का कौन सा हिस्सा ध्वनि
पैदा कर रहा है? 

1.4 ध्वनि एक प्रकार का कम्पन है
तुमने देखा होगा कि ज्यादातर डिज़ाइनों में ध्वनि आमतौर पर हवा 
फंूकने, टकराने या खींचने से पैदा होती है। जब दो वस्तुएं एक-दूसर ेसे 
टकराती हैं तो उनमें कम्पन होता है और उन कम्पनों से ध्वनि पैदा होती 
है। 

आगे खोजबीन के लिएः

कुछ कम्पन ज्यादा देर तक चलते हैं, इसीलिए हम कुछ ध्वनियाँ  
ज्यादा देर तक सुन पाते हैं, जैसे कि घंटी या स्टील के बर्तन आदि 
की आवाज़ें। 
इसके उलट, कुछ कम्पन तुरतं खत्म हो जाते हैं और उसके साथ 
ही ध्वनि भी बंद हो जाती है, जैसे मेज की थपथपाहट, जमीन पर पैर पटकने की 
ध्वनि, फर्श पर पानी गिरने की ध्वनि।  
क्या तुम ऐसे और भी उदाहरण सोच सकते हो? 

यह भी करके देखोः

साइकिल की घंटी बजाकर उसपर अपनी हथेली रख दो। तुम देखोगे कि उसकी कम्पन एकदम से बंद हो 
गई हैं। क्या तुम बता सकते हो ऐसा क्यों हुआ? 

1.5 कम्पनों को देखना

हम चीज़ों को कम्पन करते हुए सीधे-
सीधे देख सकते हैं या फिर उनको 
छूक र कम्पनों को महसूस कर सकते 
हैं। किसी ध्वनि को निकालते समय 
होने वाली कम्पन को देखने के लिए 
चलो एक गतिविधि करते हैं। 

गतिविधि: कप के तले में नाचते 
छल्ले

जरूरी सामानः

1. कागज़ का एक कप

2. एक स्ट्रॉ

प्रक्रियाः

1. कागज़ के कप को उल्टा करके पकड़ो

2. स्ट्रॉ को काटकर छल्ले बना लो (जैसा चित्र में दिखाया गया है)

3. अब इन छल्लों को कागज़ के कप के तले पर रख दो

4. कप को दोनों हाथों से पकड़ कर मुंह के बिल्कु ल नजदीक लाकर उसमें चिल्लाओ।

स्ट्रॉ के छल्ले क्यों उछलने लगें?

कम्पनों को महसूस करने के लिए उल्टे कप में चिल्लाओ और अपने दोस्त से कहो कि वो कप की तली को 
जब तुम उसमें चिल्ला रहे हो तब छुए। 

तुम भी अपनी आवाज़ की कम्पन को महसूस कर सकते हो। अपनी उंगलियों को हल्के  से अपने गले पर 
रखो और ‘आह’ या ‘हम्म्म’ या ‘हूं…’ या कोई और आवाज़ थोड़ी जोर से निकालो।

1.5 कम्पनों को देखना (जारी…)
कम्पन कहां हैं?

तुमने देखा होगा कि हथेली को तेजी से कान के पास ले जाने, किसी लम्बी छड़ी को तेजी से हिलाने, 
तौलिए को झटकने, झंडा फहराने, ताली बजाने, जमीन पर पत्थर मारने आदि से आवाज़ पैदा होती है। यहां 
तुम ध्वनि तो सुन सकते हो मगर कम्पन को देख पाना मुश्किल है। 

तो यह मुमकिन है कि ध्वनि तो पैदा हो मगर तुम कम्पन न देख पाओ या फिर इसके उलट, कम्पन हो मगर 
तुम ध्वनि न सुन पाओ। 

अभ्यासः

ऐसे उदाहरणों के बार ेमें सोचो जब हम दो वस्तुओं को आपस में टकराते हुए तो नहीं देख पातें मगर वे 
आवाज़ उत्पन्न करती हैं। इनको नीचे लिखो।  
_____________________________________________________________________________________________
____________________________________________________________________________________________

 
आगे खोजबीन के लिएः

बोतल के मुंह को अपने कान से लगा कर सुनो। इसके बाद 
बोतल में पानी भरो और फिर उसे कान से लगा कर सुनो। क्या 
उसकी आवाज़ बदली हुई है? अब अपने कान के पास गिलास 
या कोई बर्तन ले आओ। तुमने कुछ सुना? यह आवाज़ कैसे 
पैदा हुई? 

आवाज़ के बार ेमें कुछ और 
जानकारियां
2.1  प्रबलता 

ध्वनि की प्रबलता का सबंंध उसके आयाम (amplitude) से है। 

चलो पहले हम तीन गेंदों के आयाम को देखते हैं जो अपनी मध्यमान स्थिति से आगे-पीछे डोल रहे हैं।

किसी कम्पन करती हुई वस्तु का उसकी मध्यमान स्थिति (mean position) से जो अधिकतम विस्थापन 
होता है उसे ही उसका आयाम (amplitude) कहते हैं। 

2.1 प्रबलता (जारी…) 
ऑडेसिटी के जरिए आयाम को जाननाः 
अब हम कम्प्यूटर स्क्रीन पर ध्वनि को ‘देखने’ के लिए एक उपकरण का इस्तेमाल करेंगे। इस उपकरण 
में सबसे ऊपर के बाएं कोने में कई बटन हैं। हम इनमें से ‘रिकॉर्ड’ और ‘स्टॉप’ बटन का इस्तेमाल करेंगे। 
माइक्रोफ़ोन को आवाज़ के स्रोत के नजदीक रखो।   
मान लो कि तुमने चुटकी बजाने का सोचा। अब ‘रिकॉर्ड’ बटन को दबाओ। अब पहले हल्के  से, फिर ज़ोर से 
चुटकी बजाओ। अब ‘स्टॉप’ बटन पर क्लिक करो।  
तुम देखोगे कि तेज ध्वनि पर हरकत ज्यादा हुई थी और धीमी ध्वनि पर कम।  
तुम यह कह सकते हो कि तेज ध्वनि का आयाम धीमी ध्वनिय से ज्यादा होता है।  
ऑडेसिटी को खोलने के लिए, निम्न निर्देशों का उपयोग करें:
1.Startपर जाएं (विंडोज़ आइकन)
2. Search टैब में Audacity टाइप करें
3.दिखाया गया परिणाम से,Audacityपर क्लिक करें

अब ऐसी और आवाज़ें चुनो जिन्हें तुम ‘देखना’ चाहते हो। मिसाल के लिए, तुम ताली बजा सकते हो, मेज 
थपथपा सकते हो या ‘आ…’ की आवाज़ निकाल सकते हो। यह करते हुए तुम आवाज़ को कम या तेज 
करके उनके आयाम को देख सकते हो। तुमने पहले जो डिज़ाइन बनाया था उसके आवाज़ की हरकत को 
भी तुम चाहो तो देख सकते हो। 

आवाज़ को कम या ज्यादा करने का मतलब होता है कि तुम उसके आयाम को बदल रहे हो।

ध्वनि को कम या ज्यादा करने का मतलब होता है कि तुम उसके आयाम को बदल रहे हो।

Desktopपर जाएं -> राइट क्लिक करें -> New पर क्लिक करें - Folder पर क्लिक करें -> वह नाम 

पाठ 2

लिखें जिसे आप अपने फ़ोल्डर को देना चाहते हैं।

अब निम्न निर्देशों का उपयोग करें: 
1. Fileटैब पर जाए ं
2. Save Project As-विकल्प का चयन करें 
3. आपको एकWarning (चेतावनी) मिलेगी, Okपर क्लिक करें 
4. Save in - Desktop(डेस्कटॉप पर सेव करें) 
5. डेस्कटॉप पर आपके द्वारा बनाए गए फ़ोल्डर का चयन करें 
6. File name- अपने फ़ाइल का नाम टाइप करें 
आपको प्रत्येक फ़ाइल का अलग नाम देना होगा, उदाहरण के लिए- ऑड 1, ऑड 2 आदि

अपनी सेव की गई फ़ाइल को खोलने के लिए, निम्न निर्देशों का उपयोग करें: 
1. ऑडेसिटी सॉफ़्टवेयर को बंद करें (ऊपर दाएं कोने परxचिह्न पर क्लिक करें)  
2. डेस्कटॉप पर जाए ं
3. आपके द्वारा बनाए गए फ़ोल्डर पर क्लिक करें, अब वह फ़ाइल चुनें (जिसमें ऑडेसिटी आइकन है) 
जिसे आप प्ले करना चाहते हैं।

आगे खोज-बीन के लिएः
जो हरकत स्क्रीन पर दिखती है वह क्या है? वो वह विद्युत संकेत है जो माइक्रोफ़ोन तारों के जरिए 
कम्प्यूटर को भेजता है। लेकिन आखिर माइक्रोफ़ोन कैसे काम करता है?  
क्या कान हमार ेशरीर के माइक्रोफ़ोन हैं? क्या वे तंत्रिका के जरिए हमार ेमस्तिष्क या दिमाग को कोई 
संकेत भेजते हैं?

एक सेकें ड में कोई कण या वस्तु जितनी बार कंपन करता है वह उसकी आवृति (frequency) होती है। 
अगर वह दिए हुए समय में ज्यादा बार कम्पन करता है तो हम कहते हैं कि उसकी आवृति अधिक है। 
कम्पन की आवृति आवाज़ के तारत्व को तय करती है। आवृति ज्यादा होगी तो आवाज़ का तारत्व या 
उसकी पिच भी ऊंची होगी जबकि आवृति कम होने पर तारत्व भी कम होगा।  

आगे खोजबीन के लिएः

पंखे के घूर्णन (rotation) की आवृति क्या है? 
जब पंखा एक निश्चित गति से ज्यादा तेजी से घूमता है तो हम उसके पंखों को अपनी आंखों से देख नहीं 
पाते हैं। यह हमार ेआंख की सीमा है कि हम बहुत तेज घूम रही वस्तुओं को नहीं देख पाते हैं। ध्वनि के 
कम्पन भी इतनी तेज होते हैं कि हम अपनी आंखों से उनको नहीं देख पाते हैं। उदाहरण के लिए, अगर हम 
किसी स्पीकर को देखें (4.1 में दिए गए विडियो को देखो) तो यह तो देख सकें गे कि उसमें कम्पन हो रही है 
मगर उसमें एक निश्चित समय में कितनी बार कम्पन हो रही है यह नहीं देख पाएंगे। 

2.3 संगीत की दुनिया
अलग-अलग तरह की ध्वनियों, यानी, अलग-अलग आवृतियों व आयामों के ध्वनियों का मेल ही संगीत है। 

अब तुम माइक्रोफ़ोन में अपनी पसंद का कोई गाना गाओ या कुछ बोलो और उसे रिकॉर्ड कर लो। ऑडेसिटी 
पर उससे होने वाली हरकत को देखो। इन हरकतों के आकार से हमें क्या पता चलता है? ऊंची और नीची 
ध्वनि/आवाज़ पर होने वाली हरकतों की तुलना करो। 

प्रोजेक्टः अपना संगीत बनाओ

अब तुम ऑडेसिटी पर आवाज़ें रिकॉर्ड करके 10 सेकें ड का अपना संगीत बनाओगे। भाग 1.4 में तुम कई 

तरह की चीज़ों से अलग-अलग किस्म की ध्वनियाँ  निकाल चुके हो। तुम चाहो तो ताली या सीटी बजाकर 
या किसी और तरीके से नई ध्वनियाँ भी निकाल सकते हो। संगीत का लय और ताल क्या होगा यह तय कर 
लो। कुछ खास ध्वनियाँ (जैसे कि,  चुटकी बजाने की ध्वनि और प्लेट पर चम्मच बजाने की ध्वनि) तुम्हार े
लिए ड्रम या तबले का काम कर सकती हैं। उस ताल पर बैठने वाली कोई भी धुन संगीत को पूरा कर देगी – 
तुम चाहो तो उसे गुनगुना सकते हो, गा सकते हो, सीटी बजा सकते हो, या फिर भाग 1.4 में जो डिज़ाइन 
बनाया था उसका इस्तेमाल करके कोई संगीत बना सकते हो। 

ऑडेसिटी पर जो संगीत तुमने रिकॉर्ड किया है उसमें हरके ध्वनि, जो तुमने इस्तेमाल की है, उसपर होने 
वाली हरकत को पहचानने की कोशिश करो। 

3.1 कागज़ के कप का 
टेलीफ़ोन

हम कागज़ के दो कपों और कम-से-
कम 10 मीटर लम्बे धागे से कागज़ 
के कप का टेलीफ़ोन बनाएंगे। हम 
चार-चार के समूहों में काम करेंगे। 

दोनों कपों को इस तरह से पकड़ो 
की धागा कस जाए और फिर अपने 
दोस्त से कहो कि एक कप में हल्के  से 
कुछ कहे। दूसर ेकप को अपने कान पर 
रखकर तुम उसकी आवाज़ को सुनो।

क्या तुम अपने दोस्त की आवाज़ सुन सकते हो?

जब तुम कप में उसकी आवाज़ को सुनते हो तो क्या वह बदली हुई लगती है?

क्या धागे को ढीला छोड़ देने पर भी तुम्हे उसकी आवाज़ सुनाई देती है?

अगर धागा गीला हो तो भी क्या तुम्हे 
आवाज़ सुनाई देती है?

अलग-अलग आकार के कपों से क्या 
आवाज़ में कोई अंतर आता है? 

3.1 कागज़ के कप का 
टेलीफ़ोन (जारी …) – क 

अब अपने समूह के किसी सदस्य से 
कहो कि जब तुम्हारा दोस्त कप में 

पाठ 3

ध्वनि चलती है

धागे के एक सिरे को छेद से निकाल कर उसमें कागज़ की एक छोटी गेंद 
या माचिस की तीली बांध देते हैं। इस तरह कागज़ का कप फटेगा नहीं। 

कुछ बोल रहा हो तब वो धागे को 
हल्के  से छुए। धागे को कसकर ही 
रखो। अपने दोस्त से कहो कि वो 
धागे को अलग-अलग जगहों पर 
छुए –  बोलने वाले के नज़दीक भी 
और दूर भी। 

जब कप में कोई बोल रहा था उस 
समय धागे को छू ने पर तुम्हार ेदोस्त 
को क्या महसूस हुआ? 

समूह के सदस्य बारी-बारी से ये सब 
कर सकते हैं ताकि इस खोज-बीन 
का मौका सबको मिल सके। 

3.1 ख -कागज़ के कप 
का टेलीफ़ोन 

अब अपने समूह के किसी सदस्य को 
कहो कि वह धागे को बीच में कसकर 
पकड़ ले। फिर दूसर ेसदस्य से कहो कि 
वो धागे को हल्के  से छुए, पहले बोलने 
वाले के सिर ेकी तरफ और फिर सुनने 
वाले सिर ेकी तरफ। 

ध्यान रहे कि जब किसी सदस्य ने धागे 
को पकड़ा हो तब कप में लगातार कुछ 
बोला जाए। 

इस दौरान अपनी-अपनी भूमिकाएं 
बदलते रहना न भूलना ताकि सबको 
बारी-बारी से खोजबीन करने का 
मौका मिल सके।

जब तुम बोलने वाले और सुनने वाले 
सिर ेको छू ते हो तो कैसा महसूस 
होता है? 

क्या तुम बता सकते हो कि ऐसा क्यों 
होता है? 

जब कप में कोई बोल रहा हो तब तुम 
अपना कान धागे के पास ले जाओ। 
क्या तुम्हे कुछ सुनाई दिया? धागा 
आवाज़ के सुनाई देने में धागा किस तरह मदद करता है? 

आगे खोजबीन के लिएः

इस प्रक्रिया में कप की क्या 
भूमिका है?

3.2 गाने वाला चम्मच

1. एक चम्मच और एक लम्बा 
धागा लो। 
2. चम्मच के हैंडल को धागे के 
एक सिर ेसे बांध दो। 
3. धागे के दूसर ेसिर ेको तर्जनी 
(अंगूठे के पास वाली उंगली) में 
लपेट दो और फिर इस उंगली को 
कान में डाल दो। 
4. अब चम्मच को छोड़ दो। 
5. चम्मच को मेज़ या दीवार से 
टकराने दो या फिर अपने दोस्त 
से कहो कि वो उसे हल्के  से दूसर े
चम्मच या पेन्सिल से मार।े इसे 
ध्यान से सुनो। 
धागे को अलग-अलग जगहों पर 
छुओ। क्या तुम्हे धागे में कम्पन 
महसूस हुएं?

उंगली को कान में ही रखते हुए चम्मच को मारो और धागे को बीच से ऊपर उठाकर जल्दी से छोड़ दो। तुम्हे 
क्या महसूस हुआ? 

3.3 क्या दीवारों के भी कान होते 
हैं? 

1. अपनी क्लास की दीवार पर अंदर एक निशान 
लगाओ और उसके ठीक उल्टी तरफ बाहर भी एक 
निशान लगा दो।  
2. अब अपने दोस्त से कहो कि वो क्लास के बाहर 
जाए और जहां निशान लगा है वहां एक छोटे से 
कंकड़ को दे मार।े 
3. तुम क्लास में दूसरी तरफ जहां निशान लगा है वहां 
कान लगा कर आवाज़ सुनने की कोशिश करो। 

4. दीवार पर हल्के  से स तरह मारो कि (दीवार के पीछे खड़े) तुम्हार ेदोस्त को वह आवाज़ सीधे-सीधे न 
सुनाई दे। 
5. अब अपनी-अपनी भूमिकाएं बदल कर यही करो।  

क्या तुम दीवार के आर-पार कुछ सुन सके थे?

3.4 बाल्टी में सिक्का की टक्कर 

1. एक बाल्टी में पानी भर दो। 
2. हाथ में दो चम्मचों  लेकर पानी के अंदर 
टकराओ। 
3. चम्मचों को आपस में टकराने पर जो ध्वनि जो 
पानी से निकल कर आ रही है उसे सुनो।  
अगर हम पानी की बजाय तेल या दूसरा कोई  
द्रव/तरल पदार्थ इस्तेमाल करें तो क्या ध्वनि 
सुनाई देगी?

3.5 कांपता गुब्बारा

1. अपने हाथ में एक गुब्बारा लेकर अपने दोस्त 
से कहो कि ज़ोर से ‘आउ’ चिल्लाए। कुछ 
हुआ क्या? तुम्हे क्या लगता है, ऐसा क्यों 
हुआ?

2. क्या तुम्हार ेदोस्त के मुंह से निकली हवा 
के कारण ऐसा हुआ? अब अपने दोस्त के 
मुंह और गुब्बार ेके बीच में एक कागज़ या 
नोटबुक लगा दो ताकि हवा गुब्बार ेसे न 
टकराए। फिर उसे फिर से चिल्लाने को कहो। 
क्या तुम्हे अब भी कम्पन महसूस हुएं?

3. अब अपने दोस्त से दो कदम दूर हो जाओ 
और फिर उसे चिल्लाने को कहो। क्या अब भी कम्पन होता है?

3.6 आवाज़ें विभिन्न माध्यमों से कम्पन के रूप में चलती हैं
तुमने देखा होगा कि ऊपर दी गई हर गतिविधि में अलग-अलग जगहों पर कम्पन होता है। मिसाल के लिए, 
कागज़ के कप वाली गतिविधि में जब तुम बोलते हो तो तुम्हार ेदोस्त को धागे में कम्पन महसूस होता है। 
ठीक ऐसा ही गाना गाने वाले चम्मच के खेल में भी होता है जब तुम चम्मच से बंधे धागे में कम्पन महसूस 
करते हो। यही नहीं, जब तुम्हार ेनजदीक खड़ा दोस्त ‘आऊ’ चिल्लाता है तो गुब्बार ेमें भी कम्पन को महसूस 
कर सकते हो। ये उदाहरण यह दिखाते हैं कि ध्वनि एक जगह से दूसरी जगह तक कम्पन के रूप में आती-
जाती है। हम ध्वनि को कम्पन के रूप में ही ग्रहण करते हैं। कम्पन ठोस, तरल या गैसीय, किसी भी तरह के 
माध्यम से यात्रा कर सकते हैं। 

पाठ 4

ध्वनि कैसे चलती है?
4.1 स्पीकर

हम संगीत सुनने के लिए स्पीकर का इस्तेमाल करते हैं। स्पीकरों का इस्तेमाल मोबाइल फ़ोन और टीवी में 
भी होता है। क्या तुमने किसी बजते हुए स्पीकर को देखा या छुआ है? क्या उसकी झिल्ली में कम्पन होता 
है? (क्या स्पीकर का संबंध माइक्रोफ़ोन से है?)

चलो एक बजते हुए स्पीकर का विडियो देखते हैं। 

कभी-कभार स्पीकर परशेानी भी पैदा कर सकते हैं। खासतौर पर जब कोई तेज़ आवाज़ में संगीत बजा रहा 
हो। लेकिन आखिर स्पीकर से आवाज़ आती कैसे है? 

4.2 स्लिंकी स्प्रिंग 
चलो देखते हैं कि ध्वनि कैसे चलती है इसके बार ेमें क्या स्लिंकी स्प्रिंग से कुछ पता चल सकता है। मान 
लो कि मेज़ पर एक स्लिंकी स्प्रिंग रखा हुआ है और हमने उसे अचानक दबा दिया। नीचे दिए स्लो मोशन 
विडियो को देखो। 

अब हम अपने हाथ को आगे-पीछे करते हैं। 

तुम देखोगे कि स्प्रिंग के कुछ हिस्से दबे हुए और कुछ फैले हुए हैं। स्पीकर की झिल्ली भी इसी तरह आगे-
पीछे होती है। जब वह आगे की तरफ जाती है तो हवा दब जाती है और जब वह पीछे जाती है हवा का 
दबाव कम हो जाता है। दबाव और विरलता की लहरें जिस तरह स्प्रिंग में आगे-पीछे होती हैं उसी तरह ध्वनि 
भी स्पीकर से निकल कर हवा में चलती है। द्रव और ठोस पदार्थों में भी ध्वनि ठीक इसी तरह चलती है।   
 

4.3 क्या हवा स्प्रिंग की तरह होती है? 
जब हम स्प्रिंग को खींचते हैं तो वह फैल जाता है और जब दबाते हैं तो वह दब जाता है। स्प्रिंग हमेशा अपने 
वास्तविक स्थिति में आने की कोशिश करता है। बाहरी बल हट जाने पर वह खींची हुई या दबी हुई स्थिति में 
नहीं रहता। इसके उलट, गुंथी हुई मिट्टी या आटे के आकार को अगर बिगाड़ दिया जाए तो वह वापस अपनी 
स्थिति में पूरी तरह नहीं आ पाता। चलो यह पता लगाने की कोशिश करते हैं कि हवा स्प्रिंग की तरह है या 
मिट्टी की तरह। 

आवश्यक सामग्री:

1. सुई के बिना एक प्लास्टिक सिरिजं

प्रक्रिया:

1.एक सिरिजं लो जिसमें सूई न लगी हो।

2.उसके पिस्टन को पूरी तरह अंदर दबा दो।

3.फिर सिरिजं के मुंह को उंगली से बंद कर दो।

4.अब पिस्टन को पूरा बाहर खींचो और छोड़ दो। तुमने क्या देखा?

5.अब अपनी उंगली को हटाओ और पिस्टन को पूरी तरह बाहर 
निकाल लो।

6.फिर उसके मुंह को उंगली से कसकर बंद कर दो।

7.पिस्टन को तुम जितना दबा सकते हो अंदर दबाओ और फिर छोड़ 
दो। क्या होता है?

तो क्या हम यह कह सकते हैं कि हवा कुछ-कुछ स्प्रिंग की ही तरह 
है?

4.4 क्या आवाज़ के साथ-साथ उसका माध्यम भी चलता 
है?

स्प्रिंग वाले विडियो में हमने देखा कि एक बार दबाव हट जाने पर स्प्रिंग अपने वास्तविक आकार में आ 
जाता है।

हर माध्यम में कुछ बेहद छोटे कण होते हैं जो उस माध्यम से आवाज़ के गुज़रने पर कम्पन करते हैं। 

जब आवाज़ एक जगह से दूसरी जगह जाती है तो क्या उस माध्यम के कण भी आवाज़ के साथ चलते हैं?

अगर पेपर कप टेलीफ़ोन की गतिविधि के उदाहरण को ही देखें, तो धागे में हर कहीं कम्पन होता है। धागे के 
कण तो अपनी जगह पर ही रहते हैं मगर कम्पन आती-जाती है।   

4.5 क्या दूसर ेमामलों में भी यही होता है?
चलो कुछ गतिविधियाँ करते हैं।

गतिविधि : 1

एक दस मीटर लंबे धागे के एक सिर ेको हाथ में पकड़ो और अपने दोस्त से कहो कि वो उसका दूसरा सिरा 
पकड़ ले। अब धागे के किसी छोटे से हिस्से पर कोई रगं लगा दो। फिर धागे को तेजी से झटकाओ।

क्या धागे का वो रगं लगा हिस्सा अपनी जगह बदल देता है (आगे-पीछे हो जाता है)? 

अपने हाथ पर क्या तुम हल्के  और लगातार खींचाव महसूस कर रहे थे? ऐसा क्यों हुआ? 

गतिविधि: 2

तुमने पानी में कागज़ की नाव तो तैराई ही होगी। जब पानी की सतह पर लहरें होती हैं तो क्या होता है?

क्या नाव उन लहरों के साथ आगे बढ़ती है?

पाठ5: पहेली सुलझाओ

कंचन एक तार से खेल रही थी। उसने तार को कसके पकड़ कर एक उंगली से खींचकर छोड़ दिया और फिर 
उसकी ध्वनि को सुना। उसको लो पिच यानी धीमी ध्वनि सुनाई दी। फिर उसने तार की लम्बाई कम करके 
उसे फिर से बजाया। इस बार उसे हाइ पिच यानी ऊंची ध्वनि सुनाई दी। 

उसे बहुत मजा आया और यह बात उसने क्लास में अपने दोस्तों से बताई।

उसके एक दोस्त सोनू को अपनी जेब में एक रबरबैंड मिला। उसने कंचन की ही तरह रबरबैंड को खींचकर 
छेड़ा। लेकिन इस बार नतीजा कंचन के बिल्कु ल उल्टा था।जब उसने रबरबैंड की लम्बाई को बढ़ाकर उसे 
छेड़ा तो ध्वनि हाइ पिच थी! 

उनकी बातचीत को सुनकर इस पहेली को सुलझाने में उनकी मदद करो।

कंचन और सोनू जो प्रयोग करते हैं उनको तुम भी करो। तुम चाहो तो अलग प्रयोग भी कर सकते हो।

पाठ 5

किसी सवाल पर चर्चा कर 
रहे दोस्तों की मदद करो

